
ᐆᒪᔪᓕᕆᓂᕐᒧᑦ ᐱᖁᔭᑦ 
 
ᑲᒥᓴᓇᖓ ᐊᐅᓚᑦᑎᔩᑦ ᑲᑎᒪᔨᖏᑕ ᑎᑎᕋᖅᓯᒪᔪᑎᒍᑦ 39 ᐊᒻᒪᓗ ᑎᑎᕋᖅᓯᒪᔪᒥ ᐊᕕᓐᓂᐊ 201(f) 
ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᐊᓯᖏᓪᓗ ᐱᔪᓐᓇᖅᑎᑕᐅᕕᓐᓄᑦ, ᒪᓕᒐᕋᓛᓕᐅᖅᐳᖅ ᐆᒥᖓ:  
 

ᐊᖑᓇᓱᒍᓐᓇᕐᓂᕐᒧᑦ ᑐᓂᓯᓂᖅ ᒪᓕᒐᕋᓛᖅ 
 
 

ᐋᖅᑭᒃᑕᐅᓯᒪᔪᑦ ᑐᑭᓯᐅᒪᔾᔪᑎᑦ  
 
1. (1) ᐱᑦᔪᑎᒋᔭᖓ ᑎᑎᕋᖅᓯᒪᔪᑦ ᐃᓚᒍᑕᖓ 39(1) ᐃᓗᐊᓂ ᐱᖁᔭᑦ, ᑎᑎᖅᑲᖅ 
ᓇᓗᓇᐃᖅᓯᓯᒪᔪᖅ ᐊᖑᓇᓱᒍᓐᓇᓂᕐᒧᑦ ᑐᓂᓯᓂᕐᒥᒃ ᐋᕐᑎᑯᓪ 5-ᒥ ᐊᖏᖃᑎᒌᒍᑎᒥ ᐱᑕᖃᕆᐊᓕᒃ 
ᐅᑯᓂᖓ ᑐᑭᓯᐊᒪᔾᔪᑎᓂᒃ ᐊᑐᖅᑕᐅᒍᓐᓇᖁᓪᓗᒍ:  
 
   (a) ᑐᓂᓯᔫᑉ ᐊᑎᖓ ᐊᒻᒪᓗ ᑐᕌᕈᑎᖓ ᐊᒻᒪᓗ, ᐊᖑᓇᓱᒃᑐᓕᕆᔨᒃᑯᑦ 

ᐅᕝᕙᓘᓐᓃᑦ ᐊᕕᑦᑐᖅᓯᒪᔪᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᑦ, ᐊᑎᖓ 
ᑲᑐᔾᔨᖃᑎᒌᑦ ᑭᒡᒐᑐᖅᑎᒋᔭᖓᑕ;  

 
   (b) ᓇᓗᓇᐃᖅᓯᓯᒪᔪᒥᒃ ᑖᓐᓇ ᑐᓂᓯᔪᖅ ᐱᔪᓐᓇᕐᓂᖃᒻᒪᖔᖅ 

ᐊᖑᓇᓱᒍᓐᓇᓂᕐᒧᑦ ᑐᓂᓯᓂᕐᒥᒃ ᑎᑎᕋᖅᓯᒪᔪᓂ 5.7.34(a)(i) 
ᐅᕝᕙᓘᓐᓃᑦ (ii) ᐅᕝᕙᓘᓐᓃᑦ 5.7.34(b) ᐊᖏᕈᑎᒥ; 

 
   (c) ᐊᖑᓇᓱᒍᓐᓇᓂᕐᒧᑦ ᑐᓂᔭᐅᔫᑉ ᐊᑎᖓ ᐊᒻᒪᓗ ᑐᕌᕈᑎᖓ;  
 
   (d) ᓇᓗᓇᐃᖅᓯᓯᒪᔪᒥᒃ ᑖᓐᓇ ᑐᓂᔭᐅᔪᖅ ᑐᓂᔭᐅᒍᓐᓇᕋᓗᐊᕐᒪᖔᖅ 

ᑎᑎᕋᖅᓯᒪᔪᓂ 5.7.34(a)(i) ᐅᕝᕙᓘᓐᓃᑦ (ii) ᐅᕝᕙᓘᓐᓃᑦ 5.7.34(b) 
ᐊᖏᕈᑎᒥ; 

 
   (e) ᐊᑎᖃᖃᑕᐅᓂᖓᓄᑦ ᓇᒻᒪᖓ ᑐᓂᔭᐅᔫᑉ ᐊᒻᒪᓗ ᑐᓂᓯᔫᑉ, 

ᐊᑐᕆᐊᖃᑉᐸᑦ;  
 
   (f) ᐊᖑᓇᓱᒍᓐᓇᐅᑎᖓᑕ ᓇᒻᒪᖓ ᑐᓂᔭᐅᔫᑉ, ᐊᑐᕆᐊᖃᑉᐸᑦ; 
 
   (g) ᐅᓪᓗᖓ ᐊᖑᓇᓱᒍᓐᓇᓂᕐᒧᑦ ᑐᓂᔭᐅᓂᖓᑕ; 
 
   (h) ᐅᓪᓗᖓ ᑐᓂᔭᐅᓂᖓᑕ ᐊᑐᖅᑕᐅᕕᒋᓂᐊᖅᑕᖓ, ᐊᓯᒋᑉᐸᒍ ᐅᓪᓗᖓᑕ 

ᑐᓂᔭᐅᕕᖓᑕ;  
 
   (i) ᐅᓪᓗᖓ ᑐᓂᔭᐅᔫᑉ ᐃᓱᓕᒃᕕᖓ, ᐅᓄᖏᓂᖅᓴᐅᑉᐸᑦ 

ᐊᑐᖅᕕᒋᔭᕆᐊᖃᑦᑕᖓᑕ ᐊᔪᓐᖏᑎᑕᐅᔪᖅ ᐊᖏᕈᑎᑎᒍᑦ;  

   (j) ᐊᖑᓇᓱᒃᑕᐅᒍᓐᓇᓂᐊᖅᑐᑦ ᐊᑐᕐᓗᑎᒃ ᐊᖑᓇᓱᒍᓐᓇᐅᑎᒥᒃ, 
ᓂᕕᖓᑖᖃᕆᐊᖃᑉᐸᑕ ᓂᕿᒃᓴᓯᐅᕐᓂᐊᕐᓗᓂ ᐆᒪᔪᓂᒃ;  

 
   (k) ᐃᓕᓴᕐᓇᕈᑎᖓ ᐆᒪᔪᐃᑦ ᐅᕝᕙᓘᓐᓃᑦ ᐊᒥᓲᓂᖏᑕ ᓂᕐᔪᑏᑦ ᑖᒃᓱᒧᖓ 

ᐊᖑᓇᓱᒍᓐᓇᐅᑎᒧᑦ ᐊᒃᑐᐊᓂᖃᑦᑐᑦ, ᐱᑕᖃᑉᐸᑦ ᐅᓄᕐᓂᖏᑎᒍᑦ 
ᐊᖑᓇᓱᒃᑕᐅᒍᓐᓇᖅᑐᓂᒃ ᑐᓂᔭᐅᓯᒪᓂᒃᑯᑦ;   

 
   (l) ᐊᖑᓇᓱᒍᓐᓇᖅᑕᖏᓐᓂᒃ ᑐᓂᓯᔫᑉ ᑐᓂᔭᐅᓯᒪᔪᑦ ᐅᓄᕐᓂᖏᑦ 

ᐊᖑᓇᓱᒃᑕᐅᒍᓐᓇᖅᑐᑦ ᓂᕐᔪᑎᓄᑦ ᑐᓂᓯᔾᔪᑎᐅᔪᑦ, ᐱᑕᖃᑉᐸᑦ 
ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᑐᕐᓗᓂ ᐊᖑᓇᓱᒍᓐᓇᐅᑎᒥᒃ;  

 
   (m) ᓈᓴᐅᑎᖏᑦ ᐆᒪᔪᐃᑦ ᐊᖑᓇᓱᒍᓐᓇᖅᑕᐅᔪᑦ, ᐱᑕᖃᖏᑉᐸᑦ ᐅᓄᕐᓂᖏᑦ 

ᐊᖑᓇᓱᒍᓐᓇᖅᑕᐅᔪᑦ ᐊᖑᓇᓱᒍᓐᓇᐅᑎᖃᑦᑎᑕᐅᓂᖓᓄᑦ;  
 
   (n) ᓈᓴᐅᑎᖏᑦ ᓂᕕᖓᑖᑦ ᑐᓂᔭᐅᓯᒪᔪᑦ ᐊᖑᓇᓱᒍᓐᓇᑎᑦᑎᔪᒧᑦ ᐆᒪᔪᓄᑦ 

ᐊᖑᓇᓱᒃᑕᐅᓂᐊᖅᑐᓄᑦ;  
 
   (o) ᐃᓕᑕᖅᓯᓂᕐᒧᑦ ᐊᑎᓕᐅᖅᑕᐅᓯᒪᓗᓂ ᑕᒪᒃᑮᓐᓄᑦ ᑐᓂᓯᔭᐅᔪᖅ ᐊᒻᒪᓗ 

ᑐᓂᔭᐅᔪᖅ ᑎᑎᖅᑲᐅᑉ ᐃᓗᐊᓃᑦᑐᑦ, ᐊᑐᕐᓗᒍ ᖃᐅᔨᒪᓂᕆᔭᓂ, 
ᓱᓕᖏᑦᑐᓂᒃ ᐅᕝᕙᓘᓐᓃᑦ ᒪᖓᑕᐃᔪᓂᒃ ᐱᑕᖃᖏᓪᓗᑎᒃ.  

 
ᐅᖃᐅᓰᑦ: 
• ᐊᖏᕈᑎᐅᓚᐅᖅᑐᖅ ᐱᓕᕆᔨᐅᔪᓂᒃ ᐊᒥᓲᓂᖏᑕ ᐆᒪᔪᐃᑦ ᓇᓗᓇᐃᖅᑕᐅᓯᒪᔭᕆᐊᖃᕐᓂᖏᓐᓂᒃ  
 ᑐᓂᓯᓂᐅᔪᒥ.   
 ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᕆᐊᖃᖁᔨᖏᑦᑐᑦ ᑐᓂᔭᐅᓯᒪᔪᒥᒃ ᑎᑎᖅᑲᒥᒃ.   
 
 (2) ᐱᑦᔪᑎᒋᔭᖓ ᑎᑎᕋᖅᓯᒪᔪᒥ ᐊᕕᓐᓂᐊ 39(2)(b) ᐃᓗᐊᓂ ᐱᖁᔭᑦ, ᑎᑎᕋᖅᑕᐅᓯᒪᔪᑦ 
ᐃᓚᒍᑕᕐᒥ (1) ᑐᕌᖓᔪᑦ ᓂᐱᒃᑯᑦ ᐊᖑᓇᓱᒍᓐᓇᕐᓂᕐᒧᑦ ᑐᓂᓯᓂᕐᒥᒃ, ᐱᖃᓯᐅᑎᓇᒋᑦ ᐅᑯᐊ (a), (c), (e), 
(f) ᐊᒻᒪᓗ (o). 
 

ᑎᑎᕋᖅᑕᐅᓂᖓ 
 
2. (1) ᑎᑎᖅᑲᐅᔪᖅ ᓇᓗᓇᐃᖅᓯᔪᖅ ᐊᖑᓇᓱᒍᓐᓇᕐᓂᕐᒧᑦ ᑐᓂᓯᓂᕐᒥᒃ ᐃᓱᒪᒋᔭᐅᕗᖅ 
ᑎᑎᕋᖅᑕᐅᓯᒪᒋᐊᖓᓂᒃ ᑐᓂᔭᐅᑎᓪᓗᒍ ᐆᒪᔪᓐᓂᐊᖅᑎᒧᑦ ᐅᕝᕙᓘᓐᓃᑦ ᐊᖓᔪᖅᑳᒻᒪᕆᖓᓄᑦ, 
ᐅᕝᕙᓘᓐᓃᑦ ᐊᓪᓚᒡᕕᐊᓄᑦ,  ᐃᖅᑲᓇᐃᔭᕐᓇᐅᑎᓪᓗᒍ.  
 
 (2) ᑕᐃᒪᐃᒃᑲᓗᐊᖅᑎᓪᓗᒍ ᑎᑎᕋᖅᓯᒪᔪᒥ ᐃᓚᒍᑕ (1), ᑎᑎᖅᑲᖅ ᐃᓱᒪᒋᔭᐅᔾᔮᖏᑦᑐᖅ 
ᑎᑎᕋᖅᑕᐅᓯᒪᒋᐊᖓᓂᒃ ᐃᒪᐃᒃᑯᓂ  

   (a) ᑐᓴᐅᒪᔾᔪᑎᐅᔭᕆᐊᓕᓐᓂᒃ ᐱᑕᖃᖏᑉᐸᑦ ᑎᑎᕋᖅᓯᒪᔪᑎᒍᑦ ᐃᓚᒍᑕ 
1(1); ᐅᕝᕙᓘᓐᓃᑦ 

 
   (b) ᐃᓘᓇᖓᑎᒍᑦ ᐅᕝᕙᓘᓐᓃᑦ ᐃᓚᖓᒍᑦ ᑎᑎᕋᕈᓘᔭᖅᓯᒪᑐᐃᓐᓇᖅᑐᑦ.  
 
 (3) ᐊᖓᔪᖅᑳᒻᒪᕆᒃ ᕿᐱᓗᒍᓐᓇᖅᑐᖅ ᓈᒻᒪᓴᖏᓪᓗᓂ ᑎᑎᕋᖅᑕᐅᓯᒪᔪᒥ ᐃᓗᐊᓃᑦᑐᑦ 
ᑐᕌᖓᖏᑉᐸᑕ ᐅᕝᕙᓘᓐᓃᑦ ᐊᒃᑐᐃᓂᐊᕐᖏᑉᐸᑕ ᐊᖑᓇᓱᒍᓐᓇᓂᕐᒧᑦ ᑐᓂᓯᓂᕐᒥᒃ, ᒪᓕᓪᓗᒍ 
ᐊᖓᔪᖅᑳᒻᒪᕆᐅᑉ ᐃᓱᒪᒋᔭᖓ.  
 

ᑎᑎᕋᖅᕕᒃ 
 
3. (1) ᐊᖓᔪᖅᑳᒻᒪᕆᒃ ᑎᑎᕋᖅᕕᖃᕐᓂᐊᖅᑐᖅ ᖃᕋᓴᐅᔭᒃᑰᖅᓯᒪᔪᒃᑯᑦ ᑎᑎᕋᖅᑕᐅᖃᑦᑕᕐᓗᑎᒃ ᐊᑐᓂᒃ 
ᐊᖑᓇᓱᒍᓐᓇᓂᕐᒧᑦ ᑐᓂᓯᓂᐅᔪᑦ ᓇᓗᓇᐃᖅᓯᓯᒪᑦᑎᐊᖅᑐᓂᒃ ᑎᑎᕋᖅᑕᐅᓂᖃᑦᑎᓪᓗᒋᑦ.  
 
 (2) ᑎᑎᖅᑲᖅ ᑎᑎᕋᖅᑕᐅᓚᐅᖅᑎᓪᓗᒍ, ᐊᖓᔪᖅᑳᒻᒪᕆᒃ ᐃᒪᐃᓐᓂᐊᖅᑐᖅ,  
 
   (a) ᓇᐃᓴᐅᓯᖅᓱᕐᓗᒋᑦ ᑭᖑᓕᕇᒥᒃ ᒪᓕᓪᓗᒍ ᐱᔭᐅᓂᕆᖃᑦᑕᓚᐅᖅᑕᖏᑦ 

ᖃᖓᒃᑯᑦ ᐅᓪᓗᖓᓗ;  
 
   (b) ᓇᓗᓇᐃᕐᓗᒍᓗ ᖄᖓᒍᑦ ᖃᖓ ᑎᑎᕋᖅᑕᐅᓚᐅᕐᒪᖔᖅ; ᐊᒻᒪᓗ 
 
   (b) ᑎᑎᕋᕐᓗᒋᑦ ᐱᔾᔪᑎᒋᔭᖏᑦ ᐊᖑᓇᓱᒍᓐᓇᓂᕐᒧᑦ ᑐᓂᓯᓂᕐᒥ 

ᑎᑎᕋᖅᕕᒻᒧᑦ.  
 
 (3) ᐃᓘᓇᑎᒃ ᑎᑎᕋᖅᑕᐅᓯᒪᔪᑦ ᐱᓯᒪᔭᐅᓂᐊᖅᑐᑦ ᑲᒪᒋᓗᓂᒋᑦ ᐊᖓᔪᖅᑳᒻᒪᕆᐅᑉ.  
 
 (4) ᐊᖓᔪᖅᑳᒻᒪᕆᒃ ᖃᐅᔨᒋᐊᕐᓂᐊᖅᐳᖅ ᐊᑦᔨᖏᓐᓂᒃ ᐊᑐᓂᒃ ᑎᑎᕋᖅᑕᐅᓯᒪᔪᑦ 
ᑐᓂᔭᐅᓯᒪᒐᓗᐊᕐᒪᖔᑕ ᒪᓕᓪᓗᑎᒃ ᑎᑎᕋᖅᓯᒪᔪᒥᒃ ᐃᓚᒍᑕ 40(3) ᐃᓗᐊᓂ ᐱᖁᔭᑦ. 
 
 (5) ᑭᒃᑯᑐᐃᓐᓇᐃᑦ ᐃᓱᒪᒋᔭᐅᕗᑦ ᖃᐅᔨᒃᑲᑦᑕᐅᓯᒪᒋᐊᖏᓐᓂᒃ ᑐᑭᓯᔾᔪᑎᐅᔪᑦ 
ᑎᑎᕋᖅᑕᐅᓯᒪᓂᖏᓐᓂᒃ ᑎᑎᕋᖅᕕᒻᒥ.  
 
4. (1) ᐊᑭᓕᖅᑕᐅᓚᐅᖅᑎᓪᓗᒍ ᐊᑭᖓ, ᐱᑕᖃᕐᓂᖅᐸᑦ, ᐊᖓᔪᖅᑳᒻᒪᕆᒃ ᐱᑕᖃᑦᑎᑦᑎᓂᐊᖅᑐᖅ 
ᓇᓗᓇᐃᖅᓯᒪᔪᒥᒃ ᐊᑦᔨᖓᓂᒃ ᑐᑭᓯᐅᒪᔾᔪᑎᑕᖃᕐᓂᖅᐸᑦ ᑎᑎᕋᖅᕕᒻᒥ ᑐᕌᖓᔪᓂᒃ ᐊᖑᓇᓱᒍᓐᓇᓂᕐᒧᑦ 
ᑐᓂᓯᓂᕐᒧᑦ.  
 
 (2) ᐱᓕᕆᕙᓪᓕᐊᑎᓪᓗᒋᑦ ᐱᖁᔭᑎᒍᑦ ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓯᒪᔪᖅ ᐊᖓᔪᖅᑳᒻᒪᕆᖓᓄᑦ 
ᓇᓗᓇᐃᖅᓯᔪᖅ ᐱᑦᔪᑎᒋᔭᖏᓐᓂᒃ ᑎᑎᕋᖅᑕᐅᓂᐅᑉ ᐅᕝᕙᓘᓐᓃᑦ ᕿᐱᓗᒃᐸᑦ ᓈᒻᒪᓴᖏᓪᓗᓂ 
ᑎᑎᕋᖅᑕᐅᔪᓂᒃ, ᐱᑕᖃᖏᑎᓪᓗᒍ ᐅᑉᐱᓇᕈᑎᒥᒃ, ᓱᓕᔪᓐᓇᐅᑎᓂᒃ ᓇᓗᓇᐃᖅᓯᔪᓂᒃ ᐅᖃᐅᓯᐅᓯᒪᔪᓂᒃ  

ᓇᓗᓇᐃᒃᑯᑕᕐᒥ ᐊᒻᒪᓗ ᐱᔪᓐᓇᕐᓂᖓ ᐊᖓᔪᖅᑳᒻᒪᕆᐅᑉ ᓱᓕᔪᓐᓇᐅᑎᖃᒃᑲᓂᖏᓪᓗᓂ ᐅᕝᕙᓘᓐᓃᑦ 
ᑎᓕᔭᐅᕕᒋᓯᒪᔭᒥᓄᑦ ᐅᕝᕙᓘᓐᓃᑦ ᐊᑎᓕᐅᕐᕆᓂᖓᓄᑦ.  
 
5. (1) ᐊᖓᔪᖅᑳᒻᒪᕆᒃ ᐃᒪᐃᓐᓂᐊᖅᐳᖅ, ᖃᐅᔨᔪᐊᕐᕈᓂ ᐱᑕᖃᕆᐊᖓᓂᒃ ᐱᖃᓯᐅᔾᔭᐅᖏᑦᑐᒥᒃ 
ᐅᕝᕙᓘᓐᓃᑦ ᑕᒻᒪᖅᓯᒪᔪᒥᒃ ᑎᑎᕋᖅᑕᐅᓂᖓᒍᑦ ᐅᕝᕙᓘᓐᓃᑦ ᐲᖅᑕᐅᔪᑦ ᑐᑭᓯᐅᒪᔾᔪᑎᑦ ᑎᑎᕋᖅᕕᒻᒥ,   
 
   (a) ᐋᖅᑭᒋᐊᖅᓯᓂᐊᖅᑐᖅ, ᐅᓪᓗᖓ ᐊᒻᒪᓗ ᓇᓗᓇᐃᖅᑕᐅᓗᓂ 

ᑎᑎᕋᖅᑕᐅᕕᖓ, ᐋᖅᑭᒋᐊᕈᑎᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᑦ 
ᐋᖅᑭᒋᐊᖅᑕᐅᓂᖏᑦ; ᐊᒻᒪᓗ  

 
   (b) ᖃᐅᔨᒃᑲᕐᓗᒋᑦ ᑕᒪᕐᒥᒃ ᐃᓄᐃᑦ ᖃᐅᔨᒪᔭᖏᑦ 

ᐊᒃᑐᖅᑕᐅᓂᖃᑐᐃᓐᓇᕆᐊᓖᑦ ᑎᑎᕋᖅᑕᐅᓯᒪᔪᓄᑦ, ᐋᖅᑭᒋᐊᖅᑕᐅᔪᓄᑦ 
ᐅᕝᕙᓘᓐᓃᑦ ᑕᒻᒪᖅᓯᒪᔪᑦ ᐱᒋᐊᖅᑕᐅᓂᖏᓐᓄᑦ.  

 
 (2) ᐊᖓᔪᖅᑳᒻᒪᕆᒃ ᐲᖅᓯᒍᓐᓇᖅᑐᖅ ᑎᑎᕋᖅᕕᒻᒥᒃ ᑎᑎᕋᖅᑕᐅᔪᒥᓂᕐᓂᒃ ᑐᑭᓯᐅᒪᔾᔪᑎᓂ 
ᑐᕌᖓᔪᑦ ᐊᖑᓇᓱᒍᓐᓇᓂᕐᒧᑦ ᑐᓂᓯᓂᕐᒧᑦ, ᐅᕝᕙᓘᓐᓃᑦ ᑎᑎᕋᓪᓗᓂ ᑎᑎᕋᖅᕕᒻᒧᑦ ᓇᓗᓇᐃᖅᓯᓗᓂ 
ᓄᖅᑲᑦᑎᑕᐅᓂᖓᓂᒃ ᐊᖑᓇᓱᒍᓐᓇᓂᕐᒧᑦ ᑐᓂᓯᓂᖅ, ᐃᒪᐃᑉᐸᑦ  
 
   (a) ᑕᓪᓕᒪᑦ ᐊᕐᕌᒍᑦ ᐊᓂᒍᖅᓯᒪᓕᖅᐸᑕ ᑕᐃᒪᓐᖓᓂᒃ ᑎᑎᖅᑲᖅ 

ᓇᓗᓇᐃᖅᓯᓯᒪᔪᖅ ᐊᖑᓇᓱᒍᓐᓇᕐᓂᕐᒧᑦ ᑐᓂᓯᓂᖅ 
ᑎᑎᕋᖅᑕᐅᓚᐅᕐᓂᖓᓄᑦ; ᐅᕝᕙᓘᓐᓃᑦ  

 
   (b) ᐊᖓᔪᖅᑳᒻᒪᕆᒃ ᓈᒻᒪᑦᑐᓂᒃ ᑐᓂᔭᐅᒍᓂ ᓱᓕᔪᓐᓇᐅᑎᒥᒃ 

ᐊᖑᓇᓱᒍᓐᓇᓂᕐᒧᑦ ᑐᓂᓯᓂᖅ ᓄᖅᑲᑦᑎᑕᐅᓚᐅᕐᓂᖓᓄᑦ ᐊᒻᒪᓗ 
ᑕᐃᓐᓇ ᑐᓂᔭᐅᔪᖅ ᐊᖑᓇᓱᒍᓐᓇᓂᕐᒧᑦ ᑐᓂᔭᐅᓯᒪᒐᓗᐊᕐᒪᖔᖅ 
ᑎᑎᕋᖅᓯᒪᔪᒃᑯᑦ ᓄᖅᑲᑦᑎᑕᐅᓂᖓᓂᒃ.  

ᐅᖃᐅᓰᑦ:  
• ᓄᓇᕗᑦ ᑐᓐᖓᕕᒃᑯᑦ ᓈᒻᒪᓴᖏᑦᑐᑦ ᑎᑎᕋᖅᓯᒪᔪᒥᒃ. 5(2)(b). 
 
 (3) ᐊᖓᔪᖅᑳᒻᒪᕆᒃ ᐊᐅᓚᑎᑦᑎᓂᐊᖅᑐᖅ ᖃᐅᔨᒃᑲᐃᔾᔪᑎᒥᒃ ᖃᓄᐃᓕᐅᕈᑕᐅᓯᒪᔪᒥᒃ 
ᑎᑎᕋᖅᓯᒪᔪᑎᒍᑦ ᐃᓚᒍᑕ (3) ᑕᐃᒃᑯᓄᖓ ᐊᒃᑐᖅᑕᐅᔪᓄᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 
ᐊᕕᑦᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ.  


